
Жариялануға жататын мәліметтер тізбесіне қатысты сұрақтарға жауаптар

1. Сұрақ: «Сыбайлас жемқорлыққа қарсы іс-қимыл туралы» Заңның 11-бабының 9-тармағында (бұдан әрі – Заң) көрсетілген тұлғалар және олардың жұбайлары Тізілім сәйкес өз мүлкі туралы мәліметтерді жариялауға тиіс. Аталған Тізілімнен бірнеше бөлімнен тұрады. Егер осы бөлімдердің біреуі бойынша қызметші мен оның жұбайында есепті кезеңде ешқандай операция (кіріс, сатып алу, сату, алу-беру) болмаған жағдайда не істеу қажет? Жарияланымда «0» немесе «жоқ» деп көрсету керек пе, әлде ол бөлім мүлде көрсетілмей ме?
Жауап: Қызметші немесе оның жұбайы бойынша белгілі бір бөлімде есепті кезең ішінде кірістер мен мүлікті иеліктен шығару не алу операциялары болмаған жағдайда, бұл бөлім жарияланымға енгізілмейді.
Жарияланатын құжатта тек өзгерістер орын алған бөлімдер ғана көрсетіледі.

2. Сұрақ: аталған тұлғалар мен олардың жұбайлары мемлекеттік кірістер органдарына өз декларацияларын әрқайсысы жеке тапсырады. Алайда «Сыбайлас жемқорлыққа қарсы іс-қимыл туралы» Заңның (бұдан әрі – Заң) талаптарына сәйкес, жариялануға жататын мәліметтер тұлғаға және оның жұбайына қатысты белгіленген. Бұл ретте екі бөлек тізім (тұлға және жұбайы) жариялануы тиіс пе, әлде бірлескен ортақ құжат түрінде жариялау қажет пе?
Жауап: мемлекеттік қызметшіге және оның (оның) жұбайына қатысты барлық мәліметтер бір жалпы тізім түрінде жариялануы тиіс. Жеке-жеке екі жариялау жасау талап етілмейді.
Бұл өзгеріс ортақ меншікке қатысты мәліметтердің бұрмалануына жол бермеу мақсатында енгізілген. «Неке (ерлі-зайыптылық) және отбасы туралы» Кодекстің 33-бабының 2-тармағына сәйкес, егер мүлік ортақ бірлескен меншік болып табылса, онда жарияланатын деректерде тұлғаның және оның (оның) жұбайының аты-жөндері үтір арқылы бірге көрсетіледі.

3. Сұрақ: Заң талаптары кадр қызметі тарапынан мәліметтер тізімін жариялау мерзімін есептік күнтізбелік жылдан кейінгі жылдың 31 желтоқсанынан кешіктірмей орналастыруды белгілейді. Алайда, бұл міндетті орындау үшін кадр қызметіне алдымен тұлғалардан тиісті мәліметтерді алу қажет. Осыған байланысты тұлғалар аталған мәліметтерді кадр қызметіне заң талабын орындауға мүмкіндік беретін қандай мерзімге дейін ұсынуы тиіс?
Жауап: есептік күнтізбелік жылдан кейінгі жылдың 8 желтоқсанына дейін мәліметтер тізімін кадр қызметіне ұсыну ұсынылады. Мұндай мерзімді белгілеу кадр қызметіне алынған деректерді өңдеуге және оларды тиісінше жариялауға жеткілікті уақыт беру мақсатында қажет.

4. Сұрақ: Заңның 14-1-бабының 1-тармағына сәйкес жауапты мемлекеттік лауазымды атқаратын адамдарға, мемлекеттік функцияларды орындауға уәкілеттік берілген адамдарға (мәслихат депутаттарын қоспағанда), лауазымды адамдарға Республикадан тыс жерлерде орналасқан шетелдік банктерде шоттар (салымдар) ашуға және оларды иеленуге, сондай-ақ Республикадан тыс жерлерде орналасқан шетелдік банктерде қолма-қол ақша мен құндылықтарды сақтауға тыйым салынады.
Осыған қарамастан, декларация нысаны шетелдік банктердегі шоттардағы ақша сомасы белгіленген 1000 АЕК-тен асқан жағдайда олар туралы мәліметтерді көрсету міндетін жүктейді. Осыған байланысты жалпы тыйым салынатын мүлiкті неге декларациялау талап етілетінін түсіндіруді сұраймыз.
Жауап: аталған тыйым Республика аумағында қызмет атқаратын мемлекеттік қызметшілердің басым бөлігіне қолданылатын жалпы қағида болып табылады. Алайда, Заңмен аталған шектеуге қатысты белгілі бір уақытша немесе тұрақты ерекшеліктерді көздейді.
Мысалы, бұл тыйым Қазақстан Республикасының шетелдегі мекемелеріне ресми түрде жұмысқа жіберілген қызметкерлерге қолданылмайды. Олардың қатарына дипломатиялық өкілдіктердің қызметкерлері, халықаралық ұйымдардағы өкілдер және т.б. жатады. Сондай-ақ ұзақ мерзімді оқу, емделу немесе шетелдегі іссапарға байланысты болған жағдайларда да ерекшелік қарастырылған (Заңның 14-1-бабы 4-тармақ).
Бұдан бөлек, шетелдегі шот мұрагерлік бойынша алынған жағдайда, Заң мұндай шотты белгілі бір мерзімде жабуды міндеттейді. Яғни, аталған тұлғалар шотты алты ай ішінде жабуға тиіс (Заңның 14-1-бабы 3-тармақ).
Осылайша, декларацияда шетелдік банктегі шоттар туралы мәліметтерді көрсету талабы жоғарыда көрсетілген ерекшелік санатына жататын адамдарға ғана қатысты қолданылады.

5. Сұрақ: 2025 жылы саяси лауазымға тағайындалған, бірақ оған дейін «Б» корпусының қызметшісі болған адамның декларациясы жариялануға жата ма?
Жауап: Жоқ, жариялауға жатпайды. Жариялау әрқашан есептік жылмен байланысты. Бұл жағдайда есептік жыл –  2024 жыл. 2024 жылы аталған қызметкер «Б» корпусының мемлекеттік қызметшісі болған.
«Б» корпусының қызметшілері декларацияны (270.00 нысаны) тапсыруға міндетті, алайда олардың мәліметтері бәріне қолжетімді түрде жариялануға тиіс тұлғалар қатарына кірмейді. «Сыбайлас жемқорлыққа қарсы іс-қимыл туралы» Заңның 11-бабы 9-тармағына сәйкес жариялануға жататын тұлғалар мыналар болып келесілер табылады: 
саяси мемлекеттік лауазымды атқаратын адамдар, 
«А» корпусының әкімшілік мемлекеттік лауазымын атқаратын адамдар, Қазақстан Республикасының Парламенті депутаттары, Адам құқықтары жөніндегі уәкіл, Қазақстан Республикасының судьялары,
Қазақстан Республикасының судьялары, квазимемлекеттік сектор субъектілерінде басқарушылық функцияларды орындайтын адамдар.
Осыған байланысты 2024 жыл үшін тапсырылған декларация жариялануға жатпайды. Оның саяси қызметші ретіндегі жаңа мәртебесі келесі есептік кезең үшін ғана маңызға ие болады. Сондай-ақ, жариялау жөніндегі міндет 2025 жыл қорытындылары бойынша туындайды. Бұл мәліметтер 2026 жылы жарияланатын болады.
Жариялау туралы шешім қабылдау үшін екі негізгі факторды ескеру қажет: декларацияны тапсыру сәтіндегі тұлғаның мәртебесі (15 қыркүйекке дейін) және есептік күнтізбелік жылдан кейінгі жылдың 31 желтоқсанындағы тұлғаның мәртебесі.

6. Сұрақ:  2025 жылы саяси лауазымға тағайындалған, бірақ бұған дейін жеке секторда жұмыс істеген немесе уақытша жұмыс істемеген тұлғаның декларациясы жариялануға жата ма?
Жауап: Жоқ, жариялануға жатпайды.
Бұл жағдайда декларацияны жариялау міндетін айқындау кезінде тұлғаның декларация тапсыру негізіндегі мәртебесі ескеріледі. Аталған азамат 2024 жылғы декларацияны (есептік кезең үшін) мемлекеттік қызметші ретінде емес, жеке сектор қызметкері немесе жұмыс істемеген тұлға ретінде тапсырған.
Сәйкесінше, 2024 жылға тапсырылған декларацияға жариялау талабы қолданылмайды. Тұлғаның 2025 жылғы 31 желтоқсандағы саяси лауазым мәртебесі оның келесі есептік кезең үшін ғана маңызды. Жариялау жөніндегі міндет 2025 жыл қорытындылары бойынша туындайды. Бұл мәліметтер 
2026 жылы жарияланатын болады.

7. Сұрақ: Егер саяси мемлекеттік қызметші 2025 жылы 15 қыркүйектен кейін тағайындалғандықтан, табыстар мен мүлік туралы декларацияны ұсынбаған болса, оның декларациясы жариялануға жата ма?
Жауап: Жоқ, жариялануға жатпайды.
Егер саяси мемлекеттік қызметші 2025 жылғы 15 қыркүйектен кейін тағайындалса, ол 2024 есептік жыл үшін табыстар мен мүлік туралы декларация ұсынбайды. Декларацияны ұсыну міндеті есептік кезеңнің басында, яғни 2024 жылғы 1 қаңтардағы жағдай бойынша мемлекеттік қызметші мәртебесіне ие тұлғаларға ғана қолданылады.
Аталған азамат осы күні мемлекеттік қызметте болмағандықтан, 2024 жылға декларация тапсыру міндеті туындамаған. Осыған байланысты декларация ұсынылмаған, тиісінше жариялау талабы қолданылмайды.

8. Сұрақ: 2025 жылы саяси қызметке тағайындалған мемлекеттік қызметші 31 желтоқсанға дейін арнайы тексеруден өтіп, уақытша міндетін атқарып жүрген жағдайда декларация жариялауға жата ма?

Жауап: Жоқ, жариялауға жатпайды. Талапқа сәйкес декларацияны жариялау тек 31 желтоқсанға қарай саяси мемлекеттік қызметті атқаратын тұлғаларға қолданылады.
Аталған жағдайда тағайындау рәсімі заңды тұрғыдан аяқталмаған. Тұлға «міндетін атқарушы» мәртебесінде болып, міндетті арнайы тексеруден өтуде.
Осылайша, 31 желтоқсанға дейін тұлға лауазымға ресми кіріспеген және саяси қызметші мәртебесіне толық ие емес болғандықтан, оның декларациясындағы ақпаратты жариялау үшін негіздеме жоқ болып табылады.

9. Сұрақ: 2025 жылы саяси қызметке тағайындалған тұлға 2024 жылғы 
31 желтоқсанға дейін «Б» корпусының әкімшілік мемлекеттік қызметшісі болған, 2025 жылы мемлекеттік қызметтен босатылған, ал осы жылдың бірнеше айдан кейін қайта саяси мемлекеттік қызметке тағайындалса, оның декларациясындағы мәліметтері жариялауға жата ма?
Жауап: Жоқ, жариялауға жатпайды. Ескеретін жайт, 2025 жылы саяси қызметке тағайындалған тұлға 2025 жылғы есептілік кезеңі бойынша декларацияны тек 2026 жылы тапсырады, сондықтан оның мәліметтері де 2026 жылы ғана жарияланады.

10. Сұрақ: Егер саяси лауазымды тұлға 2024 жылға декларациясын саяси қызметкер мәртебесінде 2025 жылы тапсырған, кейін 2025 жылы қызметтен босатылған, ал сол жылдың ішінде қайта саяси лауазымға тағайындалса, оның декларация мәліметтері жариялауға жата ма?
Жауап: Иә, жариялауға жатады. Егер есептілік кезеңінде (2024 жыл) тұлға саяси лауазымда болып, декларацияны саяси қызметкер мәртебесінде тапсырған болса, әрі жариялау сәтінде ол қайта саяси қызмет атқарса, оның мәліметтері жариялауға жатады.

11.Сұрақ: Егер мемлекеттік қызметші 2025 жылы некеге тұрған болса, оның жұбайының декларациясы жариялауға жата ма:
15 қыркүйекке дейін (қоса алғанда);
15 қыркүйектен кейін және сәйкесінше жұбайы декларация тапсыруға үлгермеген жағдайда?
Жауап: Жоқ, жариялауға жатпайды. Табыс пен мүлік туралы декларацияны тапсыру (және сәйкесінше мәліметтерді жариялау) міндеті есепті салық кезеңімен байланысты. 2025 жылы есепті кезең – 2024 жыл.
Салық заңнамасының талаптарына сәйкес (Салық кодексінің 633-бабы), тұлғаның міндеттері есепті кезеңнің басына, яғни 2024 жылғы 1 қаңтарға қарай анықталады.
2024 жылғы 1 қаңтарда аталған тұлға мемлекеттік қызметшінің жұбайы болмағандықтан, ол жұбайы ретінде декларация тапсыру міндетіне ие болмаған.
Сондықтан 2025 жылғы некенің тіркелген күні 2024 жылға арналған мәліметтерді жариялауға әсер етпейді.
Жариялау үшін негіздемелер жоқ болып табылады. Жұбайы ретінде декларация тапсыру міндеті аталған тұлғаға 2025 жылдың қорытындысы бойынша туындайды.

12. Сұрақ: Егер мемлекеттік қызметші 15 қыркүйектен кейін ажырасса, оның бұрынғы жұбайының декларациясы жариялауға жата ма?
Жауап: Жоқ, жариялауға жатпайды. Некенің бұзылуы жағдайында бұрынғы жұбайы туралы мәліметтерді жариялау міндеті тоқтайды.
Декларация тапсыру міндетін (15 қыркүйекке дейін орындалатын) және жариялау міндетін (31 желтоқсанға дейін орындалатын) ажырата білу қажет.
Аталған жағдайда декларация тапсыру сәтінде (15 қыркүйекке дейін) тұлға әлі некеде болып, декларация тапсыруға міндетті еді. Алайда жариялау сәтінде некесі бұзылғандықтан, ол «жұбайы» деген құқықтық мәртебесінен айырылады.
Заң тек қазіргі жұбайлар туралы мәліметтерді жариялауды талап етеді. Осы себепті бұрынғы жұбай туралы мәліметтер жариялауға жатпайды.

13. Сұрақ: Ұйымдар интернет-ресурстан жарияланған мәліметтерді қанша уақыттан кейін ала алады?
Жауап: Заңның 11-бабының 9-тармағына сәйкес, декларацияларда көрсетілген мәліметтер есепті күнтізбелік жылды өткізгеннен кейінгі жылдың 31 желтоқсанына дейін жариялануға тиіс.
Бұл мерзім жарияланған ақпаратты жыл сайын жаңарту циклін көздейді.
Осылайша, бұрын жарияланған мәліметтер сайтта жаңа, өзекті ақпаратпен ауыстырылғанға дейін сақталады.
Мәліметтерді жариялаудан алу жаңа есепті кезеңге арналған жаңартылған ақпарат орналастырылған сәтте жүзеге асырылуы мүмкін.

14. Сұрақ: Белгілі бір қызметшінің жұмыстан босатылғаннан кейін жарияланған мәліметін ала аламыз ба?
Жауап: Жұмыстан босатылғаннан кейін тұлға жариялаудың негізі болған мәртебеге (Заңның 11-бабының 9-тармағында көрсетілген тұлға мәртебесі) ие болмайды. Дегенмен, бұл мәліметтердің дереу жойылуын білдірмейді.
Заңның 11-бабының 9-тармағына сәйкес, декларацияларда көрсетілген мәліметтер есепті күнтізбелік жылды өткізгеннен кейінгі жылдың 
31 желтоқсанына дейін жариялануға тиіс.
Сондықтан, белгілі бір жылға жарияланған барлық мәліметтер жаңа жариялау мерзімі келгенге дейін өзектілігін сақтайды.
Осы тұрғыда, жұмыстан босатылған тұлға туралы мәліметтер есепті жылға арналған деректердің бөлігі ретінде мемлекеттік органның интернет-ресурсында сақталады.
Олар жалпыға қолжетімді түрде жаңа ақпаратпен ауыстырылғанға дейін, яғни келесі есепті жылға арналған мәліметтер жүктелгенге дейін болады.

15. Сұрақ: Декларация жарияланғаннан кейін саяси қызметші басқа мемлекеттік органға (сондай-ақ саяси лауазымға) ауысса, оның мәліметін жаңа жұмыс орнының интернет-ресурсында қайталап жариялау қажет пе?
Жауап: Иә, қажет. Заңның 11-бабының 9-тармағына сәйкес, мәліметтерді жариялау міндеті тиісті мемлекеттік органдар мен ұйымдардың кадрлық қызметтеріне, олардың ресми интернет-ресурстарында орналастыру жүктеледі.
Сондықтан, мәліметтерді орналастыруға жауапты – қызметшінің ағымдағы жұмыс орны бойынша кадрлық қызметі.
Саяси қызметшінің басқа мемлекеттік органға ауысуы жағдайында жариялау қызметтік орын бойынша жүзеге асырылатындықтан, мәліметтер жаңа жұмыс орнының интернет-ресурсында белгіленген тәртіппен қайта жариялануға тиіс.

16. Сұрақ: Екі жұбай да саяси қызметші болса, бірақ әр түрлі ұйымдарда жұмыс істесе, жұбайының декларациясын оның күйеуінің жұмыс істейтін ұйымының интернет-ресурсында қайталап жариялау қажет пе?
Жауап: Иә, қайталап жариялау қажет. Заңның 11-бабының 9-тармағына сәйкес, декларация тапсырған тұлғалар туралы, сондай-ақ олардың жұбайлары туралы мәліметтер жариялауға жатады. Бұл міндет қызметшінің жұмыс орны бойынша кадрлық қызметке жүктеледі.
Сондықтан, егер екі жұбай да әр түрлі ұйымдарда саяси қызмет атқарса, әрбір кадрлық қызмет Заң талаптарын толық көлемде орындауға міндетті:
· Күйеу жұмыс істейтін ұйым өз қызметшісі мен оның жұбайы туралы мәліметтерді жариялайды;
· Жұбайы жұмыс істейтін ұйым өз қызметшісі мен оның жұбайы туралы мәліметтерді жариялайды.
Бұл заңнамалық талаптарға сәйкес жарияланған мәліметтердің толықтығы мен ашықтығын қамтамасыз етеді.

17. Сұрақ: Қызметші мәліметтерді жариялау үшін тапсырмаған жағдайда кадрлық қызмет қандай шаралар қабылдайды?
Жауап: Қызметші мәліметтерді жариялау үшін тапсырмаған жағдайда кадрлық қызмет бұл фактіні мемлекеттік орган басшысына хабарлайды. Сонымен бірге, заңнамада белгіленген тәртіппен кадрлық қызмет аталған тұлғаны сыбайлас жемқорлыққа қарсы заңнаманы бұзғаны үшін тәртіптік жауапкершілікке тарту мәселесін көтереді.
